Jurang pencegahan kesihatan, gaya hidup masih kritikal di S’pura

Gaps in preventive health, lifestyle still critical in Singapore

Jurang pencegahan kesihatan, gaya hidup masih knitikal di S’pura

Satu kajian baru mendedahkan ju-
rang yang ketara dalam kesihatan
pencegahan dan tabiat gaya hidup,
meskipun Singapura berada di lan-
dasan yang baik untuk menjadi ma-
syarakat sangat menua menjelang
2030.

Di samping itu, walaupun terdapat
sokongan padu terhadap dasar yang
menyokong kesihatan, penglibatan
harian warga emas dalam inisiatif ke-
sihatan masih terhad.

Dapatan kajian itu menunjukkan
bahawa selain memudahkan akses

perubatan, proses untuk membina
masyarakat yang menua dengan sihat
memerlukan  persekitaran  yang
menggalakkan pilihan gaya hidup si-
hat, agar ia menjadi sebahagian dari-
pada rutin harian warga emas.

Penyelidik di Pusat Kajian Penua-
an Berjaya (Rosa) Universiti Pengu-
rusan Singapura (SMU), membuat tin-
jauan terhadap 7,056 penduduk Si-
ngapura berusia antara 53 dengan 80
tahun pada Ogos.

Kajian itu bertajuk Living Well:
The Built, Lived, and Social Determi-

nants of Well-being (Hidup Sihat: Pe-
nentu Kesejahteraan dari segi Perse-
kitaran, Kehidupan Harian dan Sosi-
al).

Ia menggunakan data daripada Si-
ngapore Life Panel (SLP), satu tinjau-
an nasional yang dijalankan sejak
2015, lapor The Straits Times (ST).

Tinjauan itu mendapati lebih 90
peratus responden menyokong inisia-
tif kesihatan pencegahan negara, SG
Lebih Sihat.

Di samping itu, lebih 90 peratus
menyatakan bahawa pemeriksaan

kesihatan berkala adalah penting,

Namun, hanya lebih separuh res-
ponden telah mendaftar dengan SG
Lebih Sihat, manakala satu per lima
pula bercadang untuk berbuat demi-
kian.

Meskipun kesedaran kesihatan da-
lam kalangan warga emas semakin
meningkat, penggunaan perkhidmat-
an berkaitan kesihatan masih terhad.

Dalam kalangan mereka yang
mendaftar dengan SG Lebih Sihat,
pemeriksaan kesihatan tahunan serta
penilaian kesihatan atau perubatan

merupakan perkhidmatan yang pa-
ling banyak digunakan.

Walau bagaimanapun, rujukan ke-
pada profesional kesihatan sokongan,
kelas senaman atau kesejahteraan
masyarakat, serta mendapatkan nasi-
hat gaya hidup atau pemakanan dili-
hat kurang dimanfaatkan.

Dapatan ini menekankan keperlu-
an untuk meningkatkan kesedaran
warga emas tentang perkhidmatan
kesihatan pencegahan dan kesejahte-
raan yang tersedia dalam masyarakat.

Selain itu, inisiatif SG Lebih Sihat

turut menggalakkan kesinambungan
penjagaan di mana warga emas beker-
jasama dengan seorang doktor per-
ubatan am untuk menguruskan kesi-
hatan mereka.

Namun demikian, tinjauan ini
mendapati lebih 80 peratus respon-
den menyatakan mereka masih men-
dapatkan rawatan daripada doktor la-
in walaupun telah mendaftar di ba-
wah program itu, kerana ingin mem-
peroleh pandangan kedua atau
rawatan khusus bagi pelbagai masa-
lah kesihatan.



